Psalm 10

Dont vient cela

Domine ut
Clément Marot Clément Janequin

Car le maling se vante, et se faict seur,
Qu'en ses desirs n‘aura aucun deffault:
Ne prisant rien, que l'avare amasseur,
Et mesprisant I'Eternel de la hault.

Tant il est fier, que de Dieu ne luy chault:
Mais tout cela qu'il pense en sa memoire,
C'est, dieu n'est point et si ne le veult croire.

Tout ce qu'il faict, tend a mal sans cesser
De sa pensée est loing ton jugement:
Tant est enflé, qu'il cuyde renverser

Ses ennemys, a souffler seulement.

En son coeur dict, D'esbranler nullement
Garde je n'ay: car je scay, qu'en nul aage
Ne peult tomber sur moy aucun dommage.

D'un parler sainct, plein de deception,
Le faulx parure est tousjours embouché.
Dessoubz sa langue, avec oppression,
Desir de nuyre est tousjours embuché.

Semble au brigant, qui sur les champs caché.
L'innocent tue en caverne secrette,
Et de qui I'oeil paovres passants aguette.

(LY48 contains 5 additional verses.)

